
Umoja wa Ulaya (EU) umetuma 
Ujumbe wa Waangalizi wa 
Uchaguzi (EU EOM) nchini 

Tanzania kwa ajili ya Uchaguzi 
Mkuu uliopangwa kufanyika 

25 Oktoba 2015 

Kuhusu Ujumbe wa Waangalizi (EU EOM) 
Ujumbe wa Waangalizi wa Uchaguzi wa Umoja 
wa Ulaya (EU EOM) unaongozwa na 
Muangalizi Mkuu, Judith Sargentini, Mbunge wa 
Bunge la Ulaya (MEP) kutoka Uholanzi. Kwa 
ujumla, timu itakuwa na waangalizi takriban 
140.  
 
Kundi kuu la wachambuzi wa uchaguzi iliwasili 
Dar es Salaam tarehe 11 Septemba. Timu ya 
Msingi  inachambua maswala ya kisiasa, ya 
kiuchaguzi na ya kisheria yanayohusiana na 
mchakato wa uchaguzi, na husaidiwa na 
wataalam wa usafirishaji na usalama. 
 
 

 

 

 
 

Muangalizi Mkuu wa 
ujumbe wa Umoja wa 

Ulaya (EU EOM) 
Judith Sargentini 

Waangalizi 34 wa Muda Mrefu waliwasili  
Tanzania tarehe 24 Septemba na kusambazwa 
kote nchini siku chache baadaye. Waangalizi hawa 
huangalia mchakato wa uchaguzi kwenye maeneo 
yao kasha kutoa ripoti kwa Timu ya Msingi ilyopo  
Dar es Salaam.  
 
Waangalizi 60 wa Muda Mfupi kutoka nchi 
wanachama za Umoja wa Ulaya, pamoja na 
kutoka Norway na Uswisi, watajiunga na ujumbe 
muda mfupi kabla ya Siku ya Uchaguzi. Waangalizi 
hawa huangalia upigaji na kuhesabiwa kwa kura 
kwenye vituo vya kupiga kura, pamoja na 
uorodheshaji wa matokeo. Ujumbe unahusisha 
pia wawakilishi wa Wabunge wa Bungle la Ulaya, 
pamoja na Waangalizi wa Muda Mfupi walioajiriwa 
nchini kutoka balozi za nchi wanachama wa 
Umoja wa Ulaya (EU), Norway, Uswisi na 
Kanada. 

 
 

Nini mamlaka ya EU EOM? 
Umoja wa Ulaya ulialikwa na Serikali ya Tanzania, Tume ya Taifa ya 
Uchaguzi na Tume ya Uchaguzi ya Zanzibar kutuma Ujumbe wa 
Waangalizi wa Uchaguzi kuangalia Uchaguzi Mkuu wa tarehe 25 
Oktoba.  
 
Mamlaka ya Ujumbe ni kuangalia maswala yote ya mchakato wa 
uchaguzi na kutathmini ni kwa kiasi gani uchaguzi unazingatia 
misimamo ya kimataifa na ya kikanda kuhusu chaguzi, pamoja na 
sheria za nchi. 
 
EU EOM iko huru na Ubalozi wa Umoja wa Ulaya (EU) Tanzania 
pamoja nan chi wanachama za EU.   

 EU EOM itaangalia na kutathmini: 
 

§ mfumo wa kisheria na utekelezaji wake; 
§ kazi ya utendaji ya uchaguzi; 
§ shughuli za kampeni; 
§ dhima ya taasisi za dola na asasi za kiraia; 
§ mwenendo wa wanahabari; 
§ upigaji kura, kuhesabu na uorodheshwaji;  
§ mazingira ambayo uchaguzi unafanyika; 
§ mchakato wa malalamishi na rufaa. 
 

 
EU EOM inatumia vigezo vya kutathmini vifuatavyo katika kuangalia mchakato wa uchaguzi:  
§ kiwango cha kutokuwa na upendeleo kinachoonyeshwa na 

watendaji wa uchaguzi; 
§ kiwango cha uhuru cha vyama vya siasa na wagombea 

kukusanyika na kutoa maoni yao; 
§ haki sawa kuweza kutumia rasilimali za dola wakati wa uchaguzi; 
§ haki ya kupiga kura wanayopewa wapiga kura; 
 

 § kiwango cha vyama vya siasa na wagombea kutumia 
vyombo vya habari, na hasa vinavyomilikwa na dola; 

§ maswala mengine yoyote yanayohusu mwenendo wa 
kidemokrasia wa uchaguzi (kwa mfano mazingira ya 
kampeni; utawala wa sheria; mfumo wa kisheria); 

§ mwenendo wa upigaji na kuhesabiwa kwa kura. 

 

Historia ya Uangalizi wa Uchaguzi wa EU 
Umoja wa Ulaya (EU) ina mfumo thabiti wa uangalizi wa uchaguzi.  
Waangalizi hawawezi kuingilia mchakato wa upigaji kura na hawana 
mamlaka ya kubadili au kusahihisha mapungufu yoyote. Waangalizi 
wote wa uchaguzi wa EU wanafungwa na kanuni kali za maadili 
ambazo zinahakiki wao kutofungamana na upande wowote na 
kutokuwa na upendeleo.  
  
EU EOM inafanya kazi kwa kuzingatia “Tamko la Kimataifa la 
Kanuni za Uangaliaji wa Uchaguzi” (Declaration of Principles for 
International Election Observation) uliyopitishwa huko Umoja wa 
Mataifa mwaka 2005 na taasisi kadhaa za kimataifa zinazohusika na 
uangaliaji wa uchaguzi. 
 

  Malengo makuu ya Uangaliaji Uchaguzi wa EU ni:  
§ kusaidia mchakato wa kidemokrasia katika nchi 

wenza; 
§ kuongeza Imani ya watu juu ya mchakato wa upigaji 

kura;  
§ kuzuia udanganyifu; 
§ kuimarisha uheshimiwaji wa haki za binadamu na 

utawala wa sheria. 
 

EU EOM itachapisha tamko la awali muda mfupi baada 
ya Siku ya Uchaguzi na ripoti kamili, pamoja na 
mapendekezo, takriban miezi miwili baadaye. 

 


